
2023an, 1.905.434 pertsonak bidaiatu 
zuten hiriko lau autobus lineetan, 340.000 

gehiago aurreko urtean baino. 

Datu horrekin 2019ko errekor historikoa gainditu da, 
orduan 1.790.089 pertsonak erabili baitzuten hiri barruko 

garraio publikoko zerbitzua.  

2023an Ficoban egindako 12 azokek eta 
248 bilerek 32,9 milioi euroko inpaktu 
ekonomikoa izan dutela zenbatetsi da. 

Ekitaldi horietara 135.000 pertsona hurbildu dira eta, 
guztira, Ficoba urteko 310 egunez egon da okupatuta.

Irungo auzoen azterlan soziologikoa egin da 
eta parte hartu duten 1.820 lagunetatik % 

60k balorazio ona ematen dio bere auzoari.

Herritarren % 41 arduratuta daude bizikidetza eta 
segurtasun falta direla eta.

Arbesen dago liburutegi libre bihurtu 
den lehen telefono kabina, zaharkitutako 

altzariak berritu eta irakurzaletasuna 
sustatzeko. 

Irunek lau liburutegi libre ditu hirigune osoan barrena: 
Almudena Grandes plazatxokoa, Jostun plazakoa, 

Behobiakoa eta Uztapide Bertsolaria kalekoa.

AEK-k “Paperezko bizitzak” ipuin lehiaketa 
antolatu du egoera irregularrean dauden 

pertsonek ere hizkuntzak ikasteko 
eskubidea dutela aldarrikatzeko.  

Lanak A4 orrialde bakar batean aurkeztu beharko dira 
martxoaren 25a baino lehen. 

 4.000 ikaslek baino gehiagok izango 
dute Amaia Kultur Zentroan egingo diren 

Kontzertu Pedagogikoez gozatzeko aukera. 

Guztira 8 kontzertu antolatu dira hamaika emanaldirekin, 
ia musika estilo guztiak lantzen dituztenak. 

BERTATIK BERTARA

Konturatzerako hilabeteak pasa dira Irun 23. Korrikaren abiapuntu izango zela 
jakinarazi zenetik. Izan ere, Irungo AEK euskaltegian itxaronaldia arintzeko hainbat 

ekintza antolatu dituzte dagoeneko. Era berean, lekukoa hiriko mugetatik irten 
aurretik ere beste hainbat ospakizun ekintza egingo dira Irunen, martxoaren 14an 

bertan zein aurreko egunetan. Bitartean, Mattin Sorzabalberek eta Maddi Sanzek 23. 
Korrika mundiala izan dadin azken xehetasunak lotzen ari dira. 

Irun 23. Korrikaren abiapuntu izateko prest dago?
Maddi: Bai, dudarik gabe, Irun aspalditik dago prest Korrikaren 
irteera izateko eta ia martxoan sartu garela, motorrak bero-bero 
dauzkagu honezkero. 

Aurten Korrikaren antolaketan ardura berezia duzuela esango 
zenukete?
Mattin: Beno, besteetan baino protagonismo askoz handiagoa 
daukagu lehenengo eguna izango delako. Ondorioz ere baliabide 
eta ekintza gehiago izan ditugu eta izango ditugu martxoaren 
hasieran. 

Erraza al da prestaketa lanak euskaltegiko ohiko zereginekin 
tartekatzea?
Maddi: Ondo antolatzea da gakoa. Egia da lan karga handiagoa 
dela eta irakasle talde guztia inplikatu dela laguntzeko, naiz 
eta Mattinek eta nik ardura berezi batzuk izan. Azkenean, talde 
osoaren lana da eta nabari da azken hilabeteetan lan kopurua 
handitu dela. 

Zer balorazio egiten duzue orain arte egindako girotze 
ekintzez?
Mattin: Apur bat txundituta nago, antolaketa batzordeetan 
laguntza handia izan dugulako, beraz, ez gara bakarrik sentitu. 
Kilometro salmentan jendea parte hartzeko gogoarekin ikusi 
dugu eta beldurra ematen zigun guztiontzako lekurik ez 
izateak, baina jendea oso ulerkorra izan da. Niretzat sorpresarik 
handiena sentitu dugun babes guztia izan da. 

Zer beste ekitaldi egingo dira 
martxoaren 14ra bitarte?
Maddi: Orain arte Korrika 
egunak antolatu ditugu Katean 

eta Larreaundin, zoragarriak izan direnak eta martxoaren 2an 
azken Korrika Eguna egingo dugu Santiagon. Egun berean, Hitz 
Gurutzatuen Euskal Herriko IV. Txapelketa jokatuko da, Joxan 
Elosegui eta Beñat Muguruzarekin batera aurkeztu genuena eta 
uste dugu hori ere oso gauza potentea izango dela. Martxoaren 
3an Erromeria Ibiltaria egingo da, Urdanibia plazatik atera eta 
Zabaltza plazaraino. 

Antolatutako ekintzen bidez era askotariko publikoa erakarri 
nahi izan da, ezta?
Mattin: Bai, Korrikak denok batzen gaituelako eta martxoaren 
14ko parte-hartzea ere horrelakoa izango dela uste dugu. 
Edozein adinetako jendea aurten Korrikan parte hartzeko gogoz 
ikusten ari gara. Beraz, parte-hartzea inoiz baino handiagoa 
izango dela uste dugu eta aurten bailaran gertatuko den gauza 
garrantzitsuenetako bat izango delakoan gaude. 

Martxoaren 14an, Korrikaren irteerarekin batera, egingo al da 
ekintza berezirik?
Maddi: Korrika arratsaldeko 16:00etan irtengo da San Juan 
Plazatik, baina goizean zehar hainbat gauza egingo dira hirian, 
oraindik kontatzeke daudenak. Arratsaldean 17:30etatik 
aurrera kontzertuak izango dira Urdanibia plazan. Lehenik, 
Burrunba Elektrotxaranga, herritik eta herriarentzat. Jarraian, 
Esne Beltza taldea bere azken biran, Korrikarekin izan duten 
inplikazioarekin. Azkenik, Bad Sound System eta lagunekin 
amaituko dira kontzertuak, herriko taldeek ireki eta itxiko 
dituzten emanaldiekin.

Korrika Txikiak eta Korrika Gazteak belaunaldi berriei ilusioa 
transmititzen diete, ezta?
Mattin: Korrika Txikiak eta Korrika Gazteak parte-hartze 
oso handia izan ohi dute urtero, eskola guztiek parte hartzen 
baitute. Orain ditugun laguntzaile askok Korrika Txikian parte 
hartu dute eta nabari da haiek txikitan ere bertan parte hartu eta 
ilusio hori bizi izan dutela. 

San Juan plazatik irten ostean, zein izango da Korrikaren 
ibilbidea?
Mattin: San Juan plazatik irten, Nafarroa hiribidea jaitsi eta 
Larreaundi atzetik igoz Euskal Herria hiribidera iritsiko da. 
Colón ibilbidean sartu eta Hondarribia kalea jaitsiz Mendelutik 
Hondarribia aldera joango da. Hondarribitik itzultzerakoan 
bigarren aldiz pasako da Irundik Colón pasealekutik, Cipriano 
Larrañaga kalera jaitsi eta Iparralde etorbidetik jaitsiz, Hendaia 
aldera jo eta Pausura ere iritsiko da ondoren. Beraz, bakoitzak 
ikusiko du noraino iritsi. 

Hortaz, irundarren artean nabaria da Korrika iristeko gogoa 
dagoela.

Maddi: Mattinek esan bezala, 
jendearen inplikazioa oso 
handia izan da. Eragile 
askorekin bildu gara eta denen 
partetik jaso dugu babesa. 
Horretaz gain, herritar pilo 
bat gerturatu zaigu beraien 
laguntza eskainiz, osteguna 
izanda, laneguna delako. 
Jendearen inplikazioak indarra eman digu hau guztia ondo 
antolatzeko. 

Euskararen aldeko ekimena izanda, Irunek bereziki horren 
beharra duela esango zenuke?
Mattin: Uste dut Irunen errealitatea Euskal Herriko 
errealitatearen antzekoa dela. Irun leku berezia da hiri bezala, 
bai euskararen erabilerarengatik bai eta euskararen ezagutza 
kopuruengatik. Irunen euskaldun milaka batzuk garen arren, 
erabilera, berriz, kosta egiten da eta kulturalki eta jarrera aldetik 
zailtasunak izan dira. Gainera, haurrak kenduta, zaila da hirian 
euskaraz egiteko jarduerak topatzea. Beraz, aurretik egiteko 
bide luzea dugu oraindik. 

Nola biziko duzue zuek Korrikaren irteeraren momentua?
Maddi: Bakoitzak hainbat lan ditugu egun horretarako. Nire 
kasuan, ni lehen egun hori koordinatzeaz arduratuko naiz, beraz, 
uste dut benetan deskantsatu 15ean deskantsatuko dudala. Uste 
dut Martxoaren 14a ume batek bezala disfrutatuko dudala, baina 
denbora guztian adi egon beharko naiz gauzak nola egiten ari 
diren jakiteko. Orkestra zuzendari lanetan arituko naiz, baina 
benetan uste dut hunkituko naizela eta disfrutatuko dudala. Hau 
da, bi gauzak uztartzeko gai izatea espero dut.  
Mattin: Nik berriz, ibilbidearekin harreman estua dut eta ondo 
lotu behar izan dut lekukoa non eta zeini emango zaion. Beraz, 
Korrikaren irteera barru-barrutik biziko dut. Pentsatzen dut 
oroitzapen eder bat izango dela eta 15ean esnatzen garenean 
hurrengo 10 egunetan notiziarekin txoro-txoro liluratuta 
egongo garela uste dut. Hor ere Korrikaren jarraipena egingo 
dugu, nondik dabilen ikusiz. Dudarik gabe lehenengo eguna 
disfrutatuko dugu, baina baita hurrengoak ere, Korrikak duen 
magiari esker. Beraz, Baionara iritsi arte eguna luze egingo zaigu. 

“Niretzat sorpresarik 
handiena sentitu dugun 

babes guztia izan da” 
Mattin Sorzabalbere, 

Irungo AEKko kidea

“Irun aspalditik dago 
prest Korrikaren 
irteera izateko eta jada 
martxoan sartu garela, 
motorrak bero-bero 
dauzkagu honezkero”
Maddi Sanz, Irungo 
AEKko kidea

↑ Argazkia: Kateako Korrika Eguna (Egilea: Gari Garaialde, Bostok Photo).

IRUNEK HARROTASUNEZ EUTSIKO 
DIO LEKUKOARI KORRIKAREN 
IRTEERAN MARTXOAREN 14AN

https://www.korrika.eus/eu/
https://irunero.eus/irun-hasia-da-erritmoa-hartzen-23-korrikaren-irteera-antolatzeko/
https://irunero.eus/irun-korrika-abiatu-aurreko-azken-txanparako-prest/ 
https://irunero.eus/hau-izango-da-23-korrikak-martxoaren-14an-irungo-kaleetan-barrena-egingo-duen-ibilbidea/

URTE BISUSTUA:
BIS SEXTUS DIES ANTE KALENDAS MARTIAS

Orduztik aurrera, egutegi julianoaren erabilerarekin 365 
eguneko urte bakoitzeko 5 ordu, 48 minutu eta 10 segundoko 
denbora pilatzen zen, lau urtero egun bat gehitu behar izanez, 
desoreka konpentsatzeko. Epe luzean denbora pilaketa 
handitzen zen eta sortzen zuen desoreka horrek konponbide bat 
behar zuen. Horri aurre egiteko, k.a. 46. urtean historiako lehen 
urte bisustua ezarri zen. Urte horrek beste “record” bat ere 
apurtu zuen, hain zuzen ere historiako urterik luzeena izatea, 
445 egunekin. Ez da harritzekoa urte hari “nahasmenaren azken 
urtea” deitu izana. Moldaketa hauek konpentsazio bat izan 
ziren, aurreko garaietatik pilaturiko desorekari aurre egiteko.

1582 urtera arte egutegi Julianoa erabili zen Europako erromatar 
inperioaren parte izandako probintzietan zein honegatik 
eragina jasan izandakoetan. Aita Santu Katolikoak, Gregorio 
XIII.ak, egutegi “gregorianoa” proposatu zuen 1582an, 
Trentoko kontzilioan onarturik eta Salamankako unibertsitateko 
adituek ikasitakoak aplikatuz. Urte horretan, aurreko desoreka 
konpontzeko asmoz, hamar egun kendu ziren, honela Pazko-
egunak Bibliaren datekin kointziditzeko ospakizunetan. Lehenik 
hegoaldeko Europar monarkia katolikoetan hartu zuten egutegi 
berria eta bi mende geroago herrialde protestanteetan ere hasi 
ziren egutegi hau erabiltzen.

Aurtengo urtea bisustua dugu. Gizarte batzuetan urte hau 
zoritxarrekoa izaten omen da. Eskoziarrentzat otsailaren 29a, 
oso egun zorigaitzekoa izaten omen da. Seguruenik erromatar 
garaian otsaila hildakoen hilabetea izaten zelako, eta tenpluen 
ateak itxi egiten ziren, eta ez zen ezkontzarik ospatzen, eta 
horregatik zabalduko zen sinesmen hori. Hala ere, badira beste 
gizarte eta ohitura batzuk bisurtea zorte onari lotzen diotenak.

Zalantzarik gabe urte berezia da, edo kategoria hori eman 
nahi diogu. Duela lau urte, Covid-aren pandemia munduan 
barrena zabaldu izanaren urtea izan bazen ere, aurtengo urte 
bisustua guretzat oso ona izango denaren irudipena daukagu. 
Eta Oiasso Museoak aurten dituen erronkei gogoz aurre egingo 
diegu. “Emakume Arkeologoak Gipuzkoan” erakusketak ikusgai 
jarraituko du. Eta erakusketa berriak ere prestatzen ari gara. 
Termen musealizazioko lanak oso martxa onean doaz aurrera, 
FICAB zinema arkeologikoko jaialdiaren deialdia zabaldu da 
otsailean, eta gure asmoa… Dies Oiassonis festan herritarren 
parte hartzea indartzea da. Oiasso Museoan aurten ere antolatu 
ditugu antzerki tailerrak, non antzerki klasikoa lantzen den, 

eta bereziki greziar eta erromatar antzerkia, datorren uztailean 
aurten ere, lan horren emaitzaz gozatu ahal izateko. 

Eta Navigium-eko desfilean, Isis jainkosaren omenez ospatzen 
den desfilean, aurten marka guztiak hautsi nahi ditugu, eta 
ahalik eta jende gehienak parte har dezala, erromatar erara 
jantzita, adin guztietako hiritarrak gonbidatu nahi ditugu. Hori 
dugu helburu, elkarteei deialdi zabala egin, baina, era berean, 
beste kolektibo batzuk ere gureganatu nahi ditugu, eta baita 
ikastetxeetako guraso taldeek seme-alabekin desfilean parte 
har dezatela, edota gazte koadrilak erromatarrez mozorrotuta, 
edota kirol elkarteak, etab… gure asmoa denok, bai parte-
hartzaileok eta baita bisitariek ondo pasako dugun festa handi 
eta zabala egitea da. Eta jakin badakigu gainera bisurte honi 
leporatzen zaizkion “augure” txar guztiak Isis jainkosak 
uxatuko dizkigula. 

Eta Dies Oiassonisa eta Naviguium desfilea uztailean ospatzen 
bada ere, gu jada horretan hasi gara lanean, eta parte hartu nahi 
duzuen guztiok ateak zabalik dituzue, beraz, bidali zuen izenak 
edota proposamenak email honetara: info-oiassomuseo@irun.
org.

Egileak: Aizpea Goenaga eta Beñat Eguiluz

Julio Zesarren aurretik, ez zen bisurterik ezagutzen erromatar munduan. Hau ezarri arte, gorabehera 
asko zeuden egutegian, hilabeteak gehitu beharrez urte batzuetako ordena berreskuratzeko. Egutegi 

berri honi “Juliano”-a deitu zitzaion, baina nori okurritu zitzaion ordea? Juliori, noski. Zesar Egipton 
egon ondoren miresmenez beterik bueltatu zen. Egiptoren aurrerakuntza astronomikoak eta haien 
egutegiaren zehaztasunak agerian utzi zituen erromatarrek erabiltzen zuten egutegiaren gabeziak. 

Julio Zesarrek hori konpondu nahian, k.a. 46 urtean Alejandriako astronomo, matematikari eta filosofo 
Sosigenesi enkargua egin zion: erromatar egutegiaren denboraren desoreka konpontzea. 

MY DANCE STUDIO DANTZARAKO 
GRINARENGATIK MUGITZEN DA 

Colón pasealekuko 39. zenbakian du My Dance Studio dantza akademiak bere egoitza. 
Irailean 10 urte beteko dira akademia sortu zenetik. Berriki, Irungo Inauterietako 
desfilean parte hartu dute, hobekien egiten dutena eginez, dantzatzen, alegia. 

Maialen Garcíak, akademiaren sortzaileak, azaldu du dantzaren irakaskuntzarako eta 
ikasleen gozamenerako nola lan egiten duten. 

Akademian 3 urtetik aurrerako ikasleak dituzte adin mugarik 
gabe; izan ere, ikasle zaharrenak 67 urte ditu. Maialen Garcíak 
azaldu duenez, “gure akademian mota guztietako dantzak 
irakasten ditugu”. Batetik, dantza urbano estiloan dantza 
errazak sortzen dituzte ikasle txikienentzat. Abesti ezagunak 
erabiliz, dantza irakasleak adierazi du “dantzak asko laguntzen 
die eskuak eta oinak koordinatzen, eta musikaren erritmoan 
mugitzen ikasten dute”. Dantza komertzialeko klaseak ere 
ematen dira, hau da, modako abestien erritmoan mugitzeko. 
Bestetik, Hip Hop klaseak ere eskaintzen dira. Horretaz gain, 
gorputz teknikako edo lirikako klaseetan, balletaren oinarritik 
abiatuta, abesti geldoak erabiliz koreografiak egiten dira. 
Helduentzat, berriz, dantza komertziala, pilates eta zumba 
dituzte, banakako klase bonuez gain. 

2024ko Inauterietan 108 dantzarik parte hartu dute My Dance 
Studiorekin batera. Horretarako, akademiak aukeratutako 
gaia Pazkoa izan da. Maialen Garcíaren hitzetan, “8 urte 
daramatzagu Irungo Inauterietan desfilatzen, eta uste dut 
aurtengoak azken urteetan gehien gozatu dugun inauterietako 
bat izan direla”. Izan ere, eguraldia lagun izan dute, eguraldi 
txarraren ondorioz lehen eguneko desfilea bertan behera geratu 
zen arren, azkenean kalera bi aldiz irteteko aukera izan dute. 
“Konpartsako giroa oso ona izan da”, gaineratu du My Dance 
Studioko irakasleak. 

Inauteriak amaitu ostean, txapelketen prestaketei ekingo diete. 
Izan ere, My Dance Studioko dantzariek martxoan, apirilean 
eta maiatzean egiten diren txapelketetan parte hartzen duten 

taldeak dauzkate. Lehen txapelketa martxoaren 10ean izango 
dute Orion. Horretaz gain, urtean zehar Zabaltza plazako 
Apirileko Azokan edo Katea edo Anakako auzoko jaietan ere 
dantzatzen dute. “Gainera, ikasturte amaierako jaialdia ere 
prestatzen ari gara, aurten ekainaren 22an, larunbatean, egingo 
dena”, aipatu du Maialen Garcíak. 

Dantza, aisialdiaz gozatzeko modua izateaz gain, terapeutikoa 
ere badela azaldu du Maialen Garcíak. Dantzarientzat beren 
eguneroko kezka eta zereginetatik aldentzeko unea da, barruan 
dutena askatzeko aukera. “Harreman hurbila dugunez, askotan 
ikasleek beren kezka edo beldurrak kontatzen dizkizute”, 
azaldu du irakasleak. Haurrei zein helduei eskolatik eta 
lanetik deskonektatzeko oso baliagarria suertatzen zaie eta 
Maialen Garcíak azpimarratu duenez, “oso garrantzitsua da 
egunean zuretzako ordubete gordetzea”. Hala ere, horrek 
irakasleen etengabeko prestakuntza ere eskatzen du, dantzaren 
irakaskuntza oso azkar eraldatzen den zerbait delako. 

Kalean Bai
My Dance Studio Irungo Udalaren Euskara arloak eskaintzen 
duen Kalean Bai zerbitzuaren erabiltzaileetako bat da. Maialen 
Garcíak azaldu duenez, akademiako idazkariak euskaraz ez 
dakielako hasi ziren zerbitzua erabiltzen eta gurasoentzako 
oharrak elebietan bidaltzeko oso lagungarria zaie: “itzuli 
nahi dugun informazioa emailez bidaltzen diegu eta hurrengo 
egunean lana egina dugu”. Beraz, zerbitzua laguntza handikoa 
zaie, zereginak arindu eta beraien kezka bakarra musikaren 
erritmoan dantzatzen jarraitzea izan dadin. 

Argazkia: 2024ko Inauterietako argazkia (Egilea: Eva Pascual).

https://www.oiasso.com/eu/
https://irunero.eus/dies-oiassonisek-erromatar-arora-itzultzeko-aukera-eskainiko-du-uztailaren-13tik-16ra/
https://irunero.eus/isis-eta-osirisen-mitoa/
https://irunero.eus/oiasso-museoak-egiptomania-zikloaren-azken-hitzaldiarekin-amaituko-du-2023ko-hitzaldi-denboraldia/ 
https://www.instagram.com/my_dancestudio/?hl=es
https://irunero.eus/irunek-inauteri-bikoitzak-izango-ditu-2024an-larunbateko-errepikapenarekin/
https://irunero.eus/san-miguel-auzoko-jaiak-ospatuko-dira-irailaren-29tik-urriaren-2ra/
https://www.irun.org/eu/euskara/euskaraz-bizi/kirola-aisia-eta-kultura/kalean-bai

Inauteriak, bere izaerarengatik, bereziak dira urtero. 2024an, berriz, festa ekitaldien 
partaide izan dira eguzkia, euria eta haizea ere. Ondorioz, Larunbat Erregular 

arratsaldeko desfilea astebete atzeratu da haize abisu horiarengatik.

Eguraldiaren gorabeherak alde batera utzita, 2024ko 
Inauterietan ohiko ekintzak antolatu dira Irunen. Urtero 
moduan, lehen ospakizuna otsailaren 3an egin zen, Kaldereroen 
konpartsarekin, Irungo Atsegiñaren eskutik. Zartagin, lapiko 
eta panderoak astinduz Inauterien etorrera jakinarazi zieten 
irundarrei. Hurrengo egunean, otsailaren 4an, Eraiki dantza 
taldeko inudeen eta artzainen txanda izan zen. Saltoka hiriko 
kaleak zeharkatu zituzten Belle Epoqueko ohiturak irudikatuz. 

2024ko lehen Inauteri ekintzek eguraldi itzelaz gozatu zuten 
arren, Ostegun Gizenean egoera erabat aldatu zen. Hori dela 
eta, Zanpantzarren desfilea bertan behera geratu zen eta 
2024ko Zanpantzarra aurkezteko ekitaldi guztiak Udaletxeko 
arkupeen babesean egin ziren. Dena den, eguraldia lasaitu eta 
Bidasoako Erraldoiek plazara dantzan irteteko aukera ere izan 
zuten. Otsailaren 9an, ostiralean, berriz, Amaia Kultur Zentroak 
desfilean parte hartzen duten konpartsen aurkezpena hartu zuen. 

OHI BAINO INAUTERI LUZEAGOAK 
IZAN DITU IRUNEK 2024AN

Otsailaren 10ean, eguraldiak Inauteri egitaraua hankaz gora 
jarri zuen. Goizean zehar euri zaparrada ugari erori ziren, Ibarla 
Meaka eta Txorimaloak taldeek landa Inauterietako zeuzkaten 
planak hankaz gora jarriz. Esaterako, Kemen dantza taldeak 
antolatutako Herri Inauteria bertan behera utziz. Eraiki dantza 
taldeak ordea, bere 40. Puxka Biltzearekin aurrera egitea lortu 
zuen. Arratsaldean, berriz, desfilerik ez egitea erabaki zen haize 
abisu horia errespetatuz. 

https://irunero.eus/irunen-inauteri-giroa-nabari-da-jada/
https://txingudionline.com/inude-eta-artzaiak-irunen-2024/
https://irunero.eus/40-urte-bete-dira-eraiki-dantza-taldeak-lehen-puxka-biltzea-antolatu-zuenetik/

Ia astebete geroago, otsailaren 17an, Inauterietako desfilea 
errepikatu zen ohiko ibilbide eta ordutegiarekin. Hala ere, 
desfilearen errepikapenari itxaron gabe, ohiko moduan, 
otsailaren 13an, Astearte Inautearekin, Zanpantzar eta Sardinari 
su eman zitzaien San Juan plazan, Inauteriak 2025. urtera arte 
agurtuz. 

Igande goizean ere landa Inauteriak izan ziren protagonista. 
Egoipar Meaka dantza taldea eta Meakako Adixkideak dantza 
taldea Meakan ibili ziren, eta Kemen dantza taldea Olaberrian. 
Arratsaldean berriz, Irungo erdialdeko kaleetan barrena 
Inauterietako desfilea ikusteko aukera izan zen eta espaloiak 
jendez bete ziren horretarako. 

https://irunero.eus/sardinaren-ehorzketa-eta-zanpantzarren-erreketarekin-inauteriei-azkenaurreko-agurra-egingo-zaie-gaur/

Mendibil merkataritza guneko sotoan kokatutako MercaIrun merkatura sartze 
hutsarekin, edonor ohartzen da merkatuak garai hobeak bizi izan dituela. Itxitako 

postuek eta oihalez estalitako erakustokiek apurka-apurka itzaltzen ari den saltokiaz 
ohartarazten dute. Bitartean, eguneroko zailtasunei aurre eginez, egungo merkatariek 

merkatua bizirik mantentzeko lan egiten dute egunero, beren produktuekin batera, 
bezeroak irribarre batekin agurtuz. 

Txaro Arribas Bakailuak postuko saltzailea izateaz gainera, 
MecraIruneko merkatarien lehendakaria ere bada eta egun 
merkatuak bizi duen egoera aspalditik datorrela azaldu 
du. “Aldaketa eta trantsizio garai batean gaude”, adierazi 
du MercaIruneko presidenteak. Merkatu hau 2000 urtean 
inauguratu zela gogoratu du, 38 posturentzako tokiarekin. Gaur 
egun ordea, postuen erdia bakarrik dago zabalik; gainontzekoak, 
berriz, itxita. Txaro Arribasek azaldu duenez, “duela 24 urte 
postuak ireki zituen jende askori erretiratzeko garaia iritsi zaio 
eta ez da belaunaldi berriekin erreleborik gauzatu”. Eta horrela 
merkatua egun bizi duen egoerara iritsi da. Are gehiago, Irunen 
Urantzu merkatuak bizi duen egoera antzekoa da ere. 

Egungo merkatua ireki zenetik hiria eta erosteko modua asko 
aldatu dira. Txaro Arribasen hitzetan, “Irunek historikoki 
merkatu garrantzitsua izan du, baina gaurko egoera guztiz 
bestelakoa da, hiria eraldatu egin baita”. MercaIruneko 
lehendakariak azaldu duenez, merkatuak orain dozena erdi 
supermerkatu ditu inguruan. Irun ordea, ez da salbuespena; 
inguruko herriek eta hiriek bizi duten egoera antzekoa baita. 
Esaterako, Txaro Arribasek azaldu du Donostian La Bretxan ere 
merkatua biziberritzeko konponbideen bila dabiltzala, azken 
urteetan gertatutako beherakada eta aldaketei irtenbidea eman 
nahian. 

Panorama aldaketaz gainera, merkatuen kokapenak eta 
ezaugarriek zerikusi handia omen dute. Txaro Arribas 
merkatariak adierazi duenez, “duela 25 urte merkatuak 
merkataritza guneen sotoetan kokatzea ideia ona izan zitekeela 
pentsatu zen, baina denborak erakutsi du erabaki okerra 
izan zela”. Hain zuzen ere, merkatuek kokapen berria behar 
dutela adierazi du merkatariak, ikusgarritasuna irabazi eta 
jendea erakartzea errazagoa izan dadin. Horretaz gain, azken 
hamarkadetan kontsumo ohiturak aldatu direla azaldu du 
MercaIrunero lehendakariak: “jada ez da erosten gure amonek 
egiten zuten bezala”. Izan ere, familiako kide ia guztiek etxetik 
kanpo lan egiteak erosketak egiteko denbora gutxiago baliatzea 
eragin du. 

Konponbideak egon badaude
Beraz, egungo egoerara egokitzea eta berritzea dira aukera 
bakarrak. Txaro Arribasek azpimarratu du merkatuak 

gainazalera itzultzeari 
lehentasuna eman 
behar zaiola. “Beti esan 
dut merkatuak bizitza 
direla eta horrela izaten 
jarraitzeko leku atseginak 
izan behar dute, hiriko 

erdigunea izatera itzul daitezen”, adierazi du MercaIruneko 
lehendakariak. MercaIruneko presidenteak adierazi du bera ez 
dela merkataritzan aditua, baina 38 urte daramatzala merkatari 
lanetan eta bere esperientziak hori erakutsi diola. Gainera, 
erantsi du Irunek jada ez duela behar edukiera hain handiko 
merkaturik.

Hiri handietan zaharkituta geratu diren merkatu asko gune 
gastronomiko bihurtu dira, pintxoak dastatu eta eramateko 
prest dagoen janariaren eskaintza zabalerekin. Txaro Arribasek 
aldiz, ez du uste horrelako formatu batek Irun bezalako 
ezaugarriak dauzkan hiri batean merkatua berreskuratzea 
lortuko duenik: “ez gara etengabe turismo asko mugitzen duen 
hiria eta turistak dira horrelako eskaintzaren kontsumitzailerik 
behinenak”. Gainera, MercaIruneko lehendakariak aipatu 
du formatu berriko merkatu horietan gastronomia postuak 
nagusitu direla, merkatuko ohiko salmenta postuak kanporatuz. 
“Irungo merkatuan 100 urte inguruko historia duten postuak 
daude eta niri pena handia emango lidake horiek desagertzeak”, 
adierazi du Arribasek. 

Horren ordez, Txaro Arribasek uste du merkatua osatzen 
duten postuek eskaintza espezializatua izan behar dutela: 
“Merkatuaren eskaintzak berezitua izan behar du lehiakorra 
izan dadin”. Hau da, ez dio zentzurik ikusten edozein 
supermerkatutan aurkitu daitezkeen gauza berberak 
eskaintzeari. “Bertako produktuekin lan eginez edo aurkitzen 
zailak diren horiek eskainiz, merkatuak arrakastatsuak izan 
daitezke”, adierazi du MercaIruneko saltzaileak. Kalitate 
handiko produktuen eskaintzaz gain, orain egiten duten 
bezala, etorkizuneko merkatuek bezeroei tratu hurbila ematen 
jarraitzea ere funtsezkoa izango da. 

Erosleen sostengua
Argi eta garbi, merkatariez gain, bezeroak dira MercaIrun bizirik 
mantentzeaz arduratzen direnak. Txaro Arribasek azaldu du 
erosleen artean ere nabaria dela merkatuaren egoerarekiko 

“Merkatuaren eskaintzak 
berezitua izan behar du 

lehiakorra izan dadin”
Txaro Arribas, 
MercaIruneko 
lehendakaria

kezka. “Egunero galdetzen 
digute merkatariei postuen 
itxieraz, zalantzan ikusten 
baitute merkatuaren 
etorkizuna”, adierazi du 
Arribasek. Beraz, bezeroek 
ere merkatua berritzeko eta 
eguneratzeko beharra ikusten 
dute. MercaIrunek bezero fidelak ditu eta etorkizunean ere 
leialak izaten jarraituko dutela uste du Txaro Arribasek: “nire 
ustez etorkizunean horrelako saltokietan bezero kopuruak gora 
egingo du, produktu jakin bat bilatzen duen jendeak hemen 
aurkituko duelako”. 

Hiriko agintariak ere egoeraren jakitun dira. Txaro 
Arribasek azaldu du udalak baduela martxan merkatuaren 
egoera aztertzeko plan bat. “Irungo Udalak merkatua 
mantentzeko duen borondatea oso garrantzitsua da”. Dena 
den, MercaIruneko lehendakariak gogoratu du merkatuak 
hausnarketen ordez ekintzak behar dituela eta horiek 
lehenbailehen iritsi behar dutela, beranduegi izan baino lehen. 
Izan ere merkatua guztiz hiltzen bada, zerotik hastea zailagoa 
izango dela uste du Arribasek. 

Etorkizunaz galdetuta, Txaro Arribasek merkatuek etorkizuna 
badutela erantzun du, “etorkizun oparoa” gainera. Dena den, 
geroaz hitz egin ahal izateko egokitzapenak eta berrikuntzak 
lehenbailehen txertatzeko beharra ikusten du Arribasek. 
MercaIrunen gauza berriak probatzen hasi dira dagoeneko. 
Horretarako, Irun Market plataformaren bitartez erosketa 
online egin eta bizikletaz egiten den banaketa sistemaren 
bitartez etxean jasotzeko aukera eskaintzen dute. “Horrelako 
zerbitzu osagarriak oso garrantzitsuak dira gazte zein 
helduentzat, publikoaren beharretara egokitzeko aukera ematen 
baitute”, adierazi du merkatariak. Hortaz, hala nahi bada, 
Irungo merkatuek etorkizuna izango dute eta orain da hori 
ziurtatzeko neurriak hartzeko garaia. 

“Irungo Udalak 
merkatua mantentzeko 
duen borondatea oso 
garrantzitsua da”
Txaro Arribas, 
MercaIruneko 
lehendakaria

MERCAIRUNEK PREMIAZKO 
KONPONBIDEAK BEHAR DITU MERKATUA 

GARAI BERRIETARA EGOKITZEKO

https://www.centrocomercialmendibil.com/es/establecimientos/pagina_1/alimentacion/41/mercado-de-frescos-mercairun.php
https://irunero.eus/udal-merkatua-postu-txikien-erronka-handia/
https://irunero.eus/merkairunek-telefono-bidezko-salmenta-eta-etxez-etxeko-banaketa-zerbitzua-martxan-jarri-du/
https://irunero.eus/irun-aurrera-bonuen-hirugarren-edizioan-206-establezimenduk-hartuko-dute-parte/
https://irun.market/eu/

Noelia Lorenzo Pino, idazlea: 

Noelia Lorenzo Pino idazleak, “Purasangre” izenburuarekin bere zortzigarren eleberria 
kaleratuko du martxoaren 7an. Laster irakurleen eskuetara iritsiko den kontakizun 

berrian aurreko lanean estreinatutako Lur de las Heras eta Maddi Blasco pertsonaien 
istorioari jarraipena emango die idazle irundarrak. Ertzainaren aplikaziora bidalitako 
mezu misteriotsu bat eta Irungo neska gazte baten desagerpena izango dira istorio 

berri honen abiapuntuak. 

“USTE DUT HIRI HONEK, NIRE HIRIAK, 
JOKO ASKO EMANGO DIDALA”

Nola zaude zure lan berria argitaratu aurretik?
Urduri nago, hau baita liburu berriaren argitalpenari 
buruzko nire lehen elkarrizketa. Beste batzuetan, eleberria 
irakurleengana iritsi eta ibilbidea egin ondoren egin izan dugu 
elkarrizketa, baina oraingo honetan oraindik ez dakit zer iritzi 
izango duten irakurleek. Hala ere, hunkituta nago eta istorio 
berria partekatzeko gogoz nago.

Zeintzuk dira liburu bat argitaratu aurreko azken 
prestakuntzak?
Azken hilabete hauetan buru-belarri aritu naiz prestakizunetan. 
Hasteko, ideia sortu zen, gure hiriarekin oso lotuta dagoena, hau 
da, Irun eta bere inguruarekin. Hain zuzen ere, liburuan landa 
eremuak ageri dira, baina oso alde urbanoak ere baditu, neska 
baten desagerpenaz hitz egiten baitu. Horregatik, bilaketa hirian 
bertan zein landa ingurunean egiten da. Hainbat hilabetetan 
idatzi dut istorio honi buruz, pertsonaia bakoitza barneratzeko 
eta bere unibertsoa sortzeko. Urte eta erdi igaro da historia 
asmatu eta idazten hasi nintzenetik. Gero nire agenteari eta 
editoreari bidali nien. Ostera etorri ziren nire zero irakurleen 
irakurketak eta zuzenketak. Urte eta erdiko lanaren ondoren, 
orain nobelak irakurleengana iristeko bidea egin behar du eta 
niri irakurleekin elkartzea falta zait. 

Hasieraz ari garela, zergatik aukeratu zenuen “Purasangre” 
izenburua?
Bai, izenburua hasieratik argi izan nuen, arazoa da ezin dela 
esan zergatik aukeratu dudan. “Purasangre” irakurtzean, 
hainbat burutapen izan ditzake jendeak, baina istorioan sartu 
arte ez dute izenburuaren zergatia deskubrituko. Iruditzen 
zitzaidan titulu indartsua zela eta oso ondo zihoakiola istorio 
honi.

Portadaren irudiak ere historiaren aztarnaren bat ematen du; 
harriek, adibidez, zerbait adierazi nahi dute?
Hori da. Azalean harriak ageri dira, eleberriaren zati 
garrantzitsu bat Olaberria auzoko harrobian gertatzen baita. Ni 
Olaberrian hazi nintzen eta asko jolastu naiz harrobi horretan. 
Kontraste hori ematea erabaki dut, niretzat zorion eta jolas gune 
bat baita, non beti ibiltzen baikinen altxorren bila, kuartzoa 
edo pirita bilatuz harrien artean. Aldi berean, gure gurasoek 
debekatu egiten ziguten hara joatea, erorketa asko baitzeuden. 
Horregatik erabaki dut atseginaren eta arriskutsuaren arteko 
kontrastea egitea. Fikziozko eleberri honetan, ikerketarekin 
nolabaiteko harremana izango duen eta bertan bizi den familia 
bati buruz hitz egiten dut.

Beste behin, Irun 
protagonista da zure 
eleberrian?
Beti aurkitzen dut tarte bat 

Noelia Lorenzo Pino 
Noelia Lorenzo Pino Irunen jaio zen 
1978an, eta ebaketa eta jantzigintza 

irakaslea da. Hala ere, 2013an 
“Chamusquina” bere lehen eleberria 

argitaratu zuenetik, bere bizitza 
idazketari lotuta dago. Eider Chassereau 

eta Jon Ander Macua pertsonaien 
abentura luzeengatik ezaguna, “Blanco 

inmaculado” (Plaza & Janés, 2022) 
lanarekin sail berri bat inauguratu zuen, 

Lur eta Maddi ertzainak protagonista 
zituena, orain “Purasangre” lanarekin 

jarraitzen duena. Bere lanekin hainbat 
sari lortu ditu, hala nola Cubelles Noir, 

“Corazones negros” lanarekin urte 
horretan argitaratutako eleberri beltz 

onenaren saria jasoz, edo Alacant Noir 
saria, “Animales heridos” lanarekin eta 

beste hainbatetan finalista ere izan da. 
Nobela beltzaz gain, haur literatura ere 

idazten du.

“Urte eta erdi igaro da 
historia asmatu eta 

idazten hasi nintzenetik”

hartaz hitz egin ahal izateko. Nik uste dut Irunek dena duela: 
mugako hiria da, 60.000 biztanle baino gehiago ditu eta landa 
eremuz inguratuta dago. Herri txikiago bat behar badut, 
Hondarribiari buruz ere hitz egin dezaket, azkenean Bidasoko 
eskualde osoa ingurune aproposa baita horretarako. Uste dut 
hiri honek, nire hiriak, joko asko emango didala.

Hiria errepikatzeaz gain, Lur eta Maddi protagonistekin ere 
errepikatzen duzu. Aurreko eleberriaren ondoren, irakurleei 
gustatu zaizkie?
Bai, gustatu dira. Nire editoreak pixkanaka joan behar genuela 
esan zidan, ea gustukoak ziren eta ea irakurleek errepikatzea 
nahi zuten ikusteko. Aurreko eleberria argitaratu eta egun 
batzuetara Lur eta Maddirekin errepikatuko genuela baieztatu 
zidan. Niretzat gustagarria izan da haiekin berriz topo egitea, 
erabat barneratuta nituelako eta berehala istorio berriak sortzen 
zaizkielako. “Blanco inmaculado” amaitu zenean, bere bizitza 
pertsonala interes handiko puntu batean geratu zen, eta eleberri 
honi esker irakurleek jakingo dute haiekin gertatzen dena.

Aurreko eleberriarekin lotura asko egin dituzu oraingoan?
Biak ala biak kasu batekin hasi eta konpontzean amaitzen diren 
liburuak dira, beti daude protagonisten bizitza pertsonalak, 
irakurlea erakarri eta beraiekin zer gertatuko den jakin nahi 
izan dezan. Ni, nobela beltzaren irakurle gisa, sagen oso zalea 
naiz, pertsonaiei maitasuna 
hartzen diezulako eta bizirik 
jarraitzea nahi duzulako. Kasu 
berriak ikertzea nahi duzu, 
baina beraiek ikertzea. Jon 

Ander eta Eiderren kasuan, 5 
istorio izan ziren, eta, oraindik 
ere, batzuek galdetzen didate 
ea beraiekin itzuliko naizen. 
Oraingoz ez, eta pena handia 
eman zidan agur esatea, baina 
ikertzaileei ere utzi behar zaie 

atseden hartzen.

Plaza & Janés editorial handiarekin errepikatzeak lasaitasuna 
dakar?
Bai, lasaitasun handia, promozio handia egiten laguntzen 
dizutelako eta tiradak ere handiagoak direlako. Horrek babes 
handia ematen dit. Lasaitasun handia ematen didate, eta 
oraingoz ondo doa kontua.

Nola bizitzen duzu zure liburuen argitalpenaren eguna?
Antzina, beste nobelekin argitalpen datak ez zeuden hain 
markatuta. Gutxi gorabehera jendeak bazekien irtetera zihoala, 
baina pixkanaka-pixkanaka iristen ziren liburu-dendetara, 
batzuk lehenago eta beste batzuk geroago. Argitaletxe handietan 
egun bat markatzen da argitaratzeko eta bete egiten da. Iaz oso 
urduri egon nintzen aldaketarekin, eta lehen egunean irakurle 
asko nobelaren bila joan zirela ikusteak lasaitu egin ninduen. 
Egun horretan ez dut ezer berezirik egiten. Oro har, elkarrizketa 
agenda programatuta izaten dut ordurako, eta egun osoan zehar 
izaten ditut lehen argitaratze egunetik eta lehen hilabetean 
zehar. Orduan, nik izan ditzakedan ohiturak baino gehiago, 
agendak markatzen dizkit egun horretarako egitekoak.

“Iruditzen zitzaidan titulu 
indartsua zela eta oso 
ondo zihoakiola istorio 
honi”

“Ni, nobela beltzaren 
irakurle gisa, sagen oso 

zalea naiz, pertsonaiei 
maitasuna hartzen 

diezulako eta bizirik 
jarraitzea nahi duzulako”

Argazkia: Estudio Gover. →

https://irunero.eus/liburuaren-egunarekin-loturiko-ekitaldiak-apirilaren-21etik-25era-luzatuko-dira-irunen/
https://irunero.eus/olaberriako-kanalaren-memoria-bizirik-mantentzeko-keinua/
https://irunero.eus/noelia-lorenzo-idazlea-argitaratzen-duzun-nobela-bakoitzarekin-hazten-zara/
https://irunero.eus/noelia-lorenzo-idazlea-idazten-nuen-bitartean-uste-dut-gehien-negar-egin-dudan-nobela-dela/
https://irunero.eus/noelia-lorenzo-idazlea-idazten-nuen-bitartean-uste-dut-gehien-negar-egin-dudan-nobela-dela/

Liburu berriaren sustapenean murgilduta zaudenean, idazten 
jarraitzeko indarra eta hutsunea aurkitu ohi dituzu?
Lehenengo asteetan gelditu egiten naiz, buruak ez duelako 
denerako ematen eta promozioan zentratua egon behar 
dudalako. Bai, egia da gero berehala idaztera itzuli behar dudala, 
idazlearen lana horrelakoa delako, eta badirudi atsedenik 
hartzeko unerik ez dugula. Izan ere, idazleak imajinatzen ari ez 
garenean, sortzen edo egindakoa sustatzen ari gara. Oraintxe 
bertan ia beste lan baten amaieran nago, horregatik promozioa 
hasi baino lehen amaitzen saiatu nahi dut, bestela ezinezkoa 
izango baita biak uztartzea.

Hala ere, irakurlearekin iritziak partekatzeko aukerak oso 
atsegina izan behar du idazle batentzat.
Egia oso garrantzitsua da. Sare sozialen bidez ere nire 
irakurleekin harremanetan egoten naiz, baina Barcelona 
Negra edo Rioja Noir bezalako jaialdi batera iristen zarenean 
eta edozein hiri edo aurkezpenetan zure irakurleak aurkitzen 
dituzunean, aurpegia jartzen diezu eta haiekin hitz egin ahal 
izatea oso pozgarria da. Horrek ere ideiak ematen dizkizu, 
lan honen alderik gizatiarrena baita, eta, beraz, ezinbestekoa 
iruditzen zait.

Aurreko eleberrian esan dugun bezala, zure estiloak Euskal 
Noir Nobela Beltzaren azpigeneroaren bidetik jarraitzen du?
Genero honek duen eskaria izugarria da. Oraintxe esango nizuke 
Espainia osoan gehien eskatzen dena hemen egiten duguna dela. 
Adibidez, Mikel Santiagok liburua atera berri du eta erabateko 
arrakasta izaten ari da. Ibon Martin bezalako jendea eta maila 
handiko beste hainbat autore ere baditugu hemen. Uste dut 
Euskal Noir, Txapela Noir edo edozein izen jarri nahi diotela ere, 
hemen dugun aukera hori aprobetxatzen segi behar dugula. 

Salmentez gain, zeri erreparatzen diozu zure liburu berri 
bakoitza arrakastatsua izan den ala ez aztertzeko?
Nik uste dut garrantzitsuena dela irakurleari nahi duzun hori 
helaraztea lortzea. Ez da bakarrik asko edo gutxi saltzea, 
salmentak zuzenean lotuta baitaude dituzun tiradekin eta 
horien banaketarekin. Hau da, puntu batetik aurrera jada 
ez dago zure esku liburu bat gehiago edo gutxiago saltzea, 
bestelako faktoreak sartzen baitira jokoan. Hau nire zortzigarren 
eleberria izango denez, orain arte balorazioa egiteko unean 
asko lagundu dit irakurleari nik nahi nuen bezalako pertsonaien 
historia edo arima transmititzea lortu ote dudanaren 
sentimendu horrek. Nire ustez, hori lortzeko gai bazara, 
garaipena ziurtatuta daukazu, gehiago edo gutxiago saldu arren.

Egile ezagun bihurtzen 
zarenean, presio handiagoa 
sentitzen duzu idazteko 
orduan?

Bai, presio handiagoa dakar. 
Egia da, hala ere, lasaitasun 
pixka bat ematen didala 
jakiteak nire jakinduria eta 
irakurle fidelak baditudala. 
Hau nire zortzigarren 

eleberria izango da, argitaletxe handi batekin argitaratuko 
dudan bigarrena izango da. Lehen nobela bat lortu nuen 
editorial handian eta hau bigarrena izango da, beraz, ikusiko 
dugu zer gertatzen den. Bigarrena aurrekoaren parean ote 
dagoen ikusiko dugu. Plaza & Janés argitaletxearekin lan egitean 
irakurle asko irabazi ditut, baina beldurra beti dago hor. Nire 
bigarren eleberria argitaratzean sentitu nuen beldur bera sentitu 
dut, maila berean nagoela argitaratzen dudan bigarrena izango 
delako hau.

Azkenik, zein dira zure proiektuak etorkizunari begira?
Beste lan bat daukat ia amaituta, baina ez da ohiko nobela bat 
izango. Proiektua guztiz desberdina da, audioarekin lotura 
handiagoa duelako eta ukitu zinematografikoa duelako. Oraindik 
ezin dut asko argitu, baina litekeena da uda honetan argitalpen 
datari buruzko albiste gehiago ematea. Aurreratu dezakedana 
da ez dela nobela tipikoa izango, baizik eta orain arte egin 
dudanaren guztiz bestelako proiektua izango dela. Eskaini 
zidatenean oso interesgarria iruditu zitzaidan, eta udan nahi 
baduzue, xehetasun handiagoz hitz egin ahal izango dugu horri 
buruz.

“Beste lan bat daukat 
ia amaituta, baina ez da 
ohiko nobela bat izango”

“Nire ustez, hori lortzeko 
gai bazara, garaipena 

ziurtatuta daukazu, 
gehiago edo gutxiago 

saldu arren”

← Argazkia: Estudio Gover.

https://irunero.eus/noelia-lorenzo-pino-irakurlea-harrapatzeko-gaitasun-handia-du-nobela-beltzak/

Jabier Muguruza eszenatokietara itzuliko da zuzenean “Lagun batek esan dit” lan berria 
aurkezteko. Ia bost urtez haurrentzako musika landu ostean, publiko helduentzako diskoa 
kaleratuko du martxoaren 5ean. Diskoan Iñaki Irazu poetaren hitzetan oinarrituz sortutako 

abestiak bildu ditu musikari irundarrak. Jabier Muguruza ilusioz gainezka agertu da lan 
berri honen aurrean, baina urduri ere badagoela onartu du.

Zer aurkituko dute zure jarraitzaileek disko berri honen 
barnean?
Esango nuke berritasun handienetakoa izango dela 4 edo 5 
urteren ondoren berriro ere helduentzako lan bat kaleratzea. 
Orain arte buru-belarri ibili naiz umeentzako lanak lantzen, 
grabatzen eta publikatzen. Iñaki Irazu poetaren omenez lan 
bat burutzea izan da oraingoan aitzakia. Zergatik egin nahi diot 
horrelako omenaldi edo keinu maitekor bat Iñakiri? Hain zuzen 
ere, hiru hamarkada hauetan zehar poema pilo bat musikatu 
ditudalako, zehazki 32. Hori asko da eta pentsatzen dut zerbait 
sakona adierazten duela. Poeta beraren 32 poema edo testu 
musikatzea ez da ohizkoa. Gero ere egia da aurten 70 urte beteko 
dituela, baina ez dut horretan jarri nahi azentua. Asuntoa da 
aukeraketa bat egin dudala, 11 kantu aukeratu ditut eta disko bat 
grabatu dut. 

Alde handia dago haurrentzako edo helduentzako musikaren 
ekoizpen prozesuen artean?
Bai. Puntu amankomun nagusia da nire konposizioak direla 
eta, horretaz aparte, banda ere oso antzekoa dela, hau da, 
musikariak, beraz, horrek ere marka bat ematen dio. Nik uste 
diferentzia nagusia dela zure irudimenean kantu bat lantzen 
ari zarenean, aurrean ume baten erretratua jartzen duzula 
edo, bestela, pertsona heldu bat imajinatzen duzula. Noski 
horrek baldintzatzen duela, bai konposizioa eta dena. Hortaz, 
inportantea da konposizioak eta musikariak oso antzekoak 
direla, nortasun bat ematen baitio lan osoari. 

Zergatik erabaki duzu bat-batean publiko aldaketa hau egitea?
Ez nuke jakingo esaten zehazki zein izan den arrazoia. Ez da 
bakarrik diskoa izango, azkeneko urteetan ez baitut kontzerturik 

eman. 2019an publikatu 
nuen “Geltokiak izarretara”, 
hiruzpalau kontzertu eman 

eta nire zuzenekoak ere utzi nituen. Uste dut bazegoela hor gogo 
hori helduentzako lan bat atera eta kontzertu batzuk emateko. 
Bilbon, Donostian, Bartzelonan egingo ditugu eta, baliteke, 
Irunen ere egitea. 

Zuzenekoak diskoa aurkezteko modurik aproposena dira, 
ezta?
Bai, nahiz kontzertuak uzteko bestelako faktoreak ere bazeuden. 
Neke puntu bat zegoen. 2019a eta 2020a oso urte bereziak izan 
dira, zerbait neutroa esateko. Furgonetarekin  gora eta behera 

ibiltzeko gogorik ez nuen. Lan 
gogor xamarra da zuzenekoak 
eskaintzea, bidaiengatik eta 
gainontzeko guztiarengatik. 
63 urte ditut eta ez nago garai 
bateko energiarekin. 

Zure jarraitzaileek, ezagutzen duten Jabier Muguruzaren 
esentzia aurkituko dute disko berrian?
Nik uste bereziki beraien interesa piztuko duena izango dela 
garai ezberdinetan grabatutako kantu hauei oraingoan zein 
enfoke eman diegun ikustea. Adibidez, “Mutiko arrotza” 
kantari Jean-Marie Ekai edo Mikel Azpiroz musikari bikainek 
grabatutako bandak batasuna eman dio lan guztiari. Nire 
ikuspuntutik hori izango da interesgune handiena. 

Irazuren hitzak oinarri izateak asko mugatzen al du zure lana?
Niretzat lagungarria da. Askatasuna beti oso mugatua dago 
eta nik nahiago dut euskarri bat izatea, adibidez, hitzak, 
lagungarriak direlako. Gainera, ez dut sinisten erabateko 
askatasunean, ez musikan, ez sorkuntzan, ez gizartean, ez 
ezertan. 

Zure bizitzan zehar sorkuntza esparru ezberdinetan ikusi 
zaitugu lanean. Erraza da buruan ideia horiek guztiak 
ordenatuak mantentzea?
Egia da gauza ezberdinak egin izan ditudala. Baina aletzen 
hasten zarenean konturatzen zara musika eta hitza izan direla 
beti nire lanen ardatza. Egia da antzerkian ibili nintzela, baina 

JABIER MUGURUZA TAULA GAINERA 
ITZULIKO DA “LAGUN BATEK ESAN 

DIT” LAN BERRIAREKIN 

bertan musika egiten nuen. Atxagarekin ibili izan naiz, baina 
beti musika edo hitzarekin loturik. Literatura eta musikaren 
kasuan aipatutako ardatz horiekin lotura garbia da. Beraz, nire 
lan esparrua ez da dirudien bezain zabala izan, nahiz eta gauza 
ezberdinak egin izan ditudan. 

Zer sentsazio dituzu disko berria kaleratzear zaudenean?
Momentu honetan estimulazio izugarri baten erdian gaude, 
alde guztietatik estimuluak eta mezuak jasotzen ditugu eta. 
Gaur egun gainera, irudia da nagusi, irudirik gabe ez baitzoaz 
inora. Horren erdian tokitxo bat lortzea eta interesa piztea zaila 
iruditzen zait. Hala ere, espero dut sektore batek eta publiko 
mota batek nire lanean interesa izatea. Uste dut publiko horri 
gustatuko zaiola Iñakiren testuekin eta punta-puntako banda 
batekin zer egin dudan jakitea. Gainera, urduritasun puntu bat 
ere badut, eszenatoki gainean bizitza osoa eman dudan arren, 
jada 5 edo 6 urterekin taula gainean nengoelako akordeoia 
jotzen. Niretzat eszenatokia etxea da. Dena den, urduritasun 
puntu bat badut, gauzak nola doazen ikusi arte. Barregarria 
dirudi nik hainbeste urteko esperientziarekin hau esatea, baina 
horrela da. 

Zein proiektutan lan egin nahiko zenuke etorkizunean?
Lehen bi ardatz aipatu ditut: musika eta hitza. Bide horretatik 
jarraitu ahal izatea luxu bat litzateke. Seguruenik umeentzako 
lanak publikatzen jarraituko dut. Oso gustura sentitzen bainaiz 
hor eta umeei transmititzen saiatzen garen erregistro alai eta, 
aldi berean, lasai patxadatsu horretan oso eroso nabaritzen naiz. 

“Musika eta hitza izan 
dira beti nire lanen 

ardatza”

“Ez dut sinisten 
erabateko askatasunean, 
ez musikan, ez 
sorkuntzan, ez gizartean, 
ez ezertan”

↓ Argazkia: Javier Muguruzaren disko berriaren azala.

http://www.jabiermuguruza.net/
https://irunero.eus/jabier-muguruza-musikaria-tematuta-nengoen-sonoritate-jakin-bat-lortzearekin/
https://irunero.eus/jabier-muguruzak-euskal-kantagintzaren-errepasoa-egingo-du-irunen-geltokiak-izarretara-emanaldiarekin/
https://irunero.eus/jabier-muguruza-atzo-eta-gaur/

1) 

Bere bastoi, bere txapel 

eta bere alkandora, 

berez inoren zain baina 

gozatu nahian denbora. 

Oilategira begira, 

ez bereziki inora, 

lasai elkarri hizketan 

hitzak ahotik ahora. 

Egun noiz ikusten dira 

irtendakoan kanpora 

enbor berean jarrita 

aitona eta biloba?

2) 

Kanpotik egurra sartu 

mantal zaharra soinean, 

irria du ezpainetan, 

jakintza du mingainean. 

Arto irina nahastuz 

atzamarren dohainean, 

biloba dauka begira 

egur erre usainean. 

Ea nor ari daitekeen 

bilobekin orainean 

taloa goxo egiten 

ekonomika gainean.

3) 

Atarira irteteko 

etxeko arropak jantzi, 

naturako bizitzari 

eman behar beste garrantzi, 

horri amonak dakarren 

jakituria erantsi: 

landareak nola jarri, 

adarrak nola itsatsi, 

ura noiz eta non bota, 

zer sekula ez ahantzi, … 

ea gaur egun hori nork 

ahal duen irakatsi

4) 

Altxa paretaren aurka 

lehortu zaion txalupa, 

biloba tostan ipini 

aurrez uretaratuta, 

gero arraunei eragin 

“Boga boga” kantatuta, 

haurrari arraunak utzi, 

aurkako bidean buka, … 

Ea nor ari daitekeen 

beita amuan hartuta 

pitak eta begiradak 

barrezka kateatuta.

5) 

Kaxa zahar bat ireki, 

han argazkiak pilaka, 

bakoitzak anekdota bat 

eta bizkarrean data. 

Honek lagundu ohi dio, 

nostalgiari tiraka, 

amon-aitonen bizitzen 

puzzlea sortzen atalka. 

Egun argazki pila bat 

egiten ditugu, alta 

berrikusteko denbora 

eta anekdotak falta.

6) 

Momentu horiei gutxi 

falta zaie agortzeko 

ea nor den gai halako 

une goxo bat lortzeko. 

Ea nor agertzen den prest 

amontzeko, aitontzeko 

jadanik ez daude eta 

jakintzetan sakontzeko, 

frogatuta geratzen da 

bideo-dei bakoitzeko 

bakarrik nahi ditugula 

eskolatik jasotzeko. 

ESKOLATIK JASOTZEKO
Doinua: XILABAra jina nauzu 

Egilea: Manu Goiogana Bengoetxea

Gurutzegrama: Antzinako emakumeen lanpostuak

Horizontal 
2- Azken Portuko pospolo fabrikan lan egiten zuten 
emakumeak. 
5-Bere haurra ez zen jaioberria bulartzen zuen emakumea. 
6- Eskoletan irakasten zuten emakumeak

Bertikal 
1- Kontrabandoan aritzen zieren emakumeak. 
3- Aberatsen etxeetan ura eramaten zuten neskameak. 
4- Oihalen salerosketan eta sorketan aritzen ziren emakumeak. 

6 Hitz: 23. Korrika

- Korrika 
- Lelo 

- Omendua 
- Peto 

- Abesti 
- Lekuko

ESKUALDEKO CASER RESIDENCIAL 
EGOITZEK BAT EGIN DUTE INAUTERIETAKO 

OSPAKIZUNEKIN
Eskualdeko Caser Residencial egoitzak urteko garai bakoitzeko 
ospakizunetara batzen dira. Kasu honetan, otsailean Inauteriak 
izan dira Anaka eta Betharram egoitzen ekitaldi nagusiak. 
Horrela, egoiliarrak mozorrotu egin dira eta egoitzetako 
inauterietako ospakizunez gozatzeko aukera izan dute.

Inauterietako jaiak otsailaren 9an ospatu zituzten eskualdeko 
Caser Residencialen bi egoitzetan. Aldez aurretik, egoiliarrek 
Inauterien inguruan egoitzetan antolatutako tailerretan parte 
hartu zuten, festen ospakizunerako apaingarri tematikoak 
sortzeko eta animatzaileekin batera mozorroak prestatzeko.

Horretarako, egoitza bakoitzean gai ezberdin bat aukeratu dute 
2024ko Inauteriak ospatzeko. Caser Residencial Anakak “La 
verbena de la Paloma” aukeratu du bere mozorroak prestatzeko. 
Horrela, egoiliarrak eta langileak Madrilgo jantzi tipikoekin 
mozorrotu dira eta elkarrekin txotisaren erritmoan dantzatu 
dute. Caser Residencial Betharramen 80ko hamarkadara 
itzultzea erabaki dute eta bertan bildutakoek guatekeaz gozatu 
zuten. Inauterietako ospakizunetan egoiliarrez eta egoitzako 
langileez gain, egoiliarren senideek ere parte hartzeko aukera 
izan dute.

↑ Argazkiak: Caser Residencial.

↑ Argazkiak: Caser Residencial. →

Martxoari begira
Inauteriak igaro bezain laster, martxoak Caser Residencialen 
ekarriko dituen jarduera berezietan jarri dute arreta. Izan 
ere, martxoaren 4tik 8ra Emakumearen Astea ospatuko da 
eta horretarako jarduera bereziak antolatuko dira. Zehazki, 
irakurketa tailerra egingo da eta erabiltzaileek ere Udaberriaren 
Jaian parte hartzeko aukera izango dute, beste jarduera askoren 
artean.

https://irunero.eus/caser-residencialek-oroimen-tailerrak-eskainiko-ditu-real-union-klubeko-beteranoen-elkartearen-bitartez/
https://irunero.eus/caser-residencial-anakako-egoiliarrek-staidum-gal-bisitatu-dute-gogoratze-tailerren-barruan/ 
https://irunero.eus/haizea-nora-inauteriak-hara/

galdetzen dutela atletismoaz eta osteguna iristeko irrikitan 
egoten direla entrenatzera etortzeko”, erantsi du Lur 
Zabalak. Desio horrek erakusten du kirolariak pozik daudela 
atletismoaz gozatzeko aukera honekin. “Entrenamenduek 
beraien errutinatik edo lanetik aldentzeko aukera ematen diete, 
lagunekin egoteko aukeraz gain”, nabarmendu du Lur Zabalak. 

Lehiarik ez
Kirol taldea bada ere, Lur Zabala entrenatzaileak azaldu du talde 
honek normalean ez duela lehiaketetan parte hartzen. Hortaz, 
kirol lorpenetan baino, bestelako baloreetan jartzen dute arreta. 
Zabalaren hitzetan, “izaera solidarioko probetan parte hartzen 
dugu bakarrik, adibidez, Irunen klubak antolatzen duen Irungo 
Miliak 5K proban”. Beraz, lehiaketatik kanpo geratzen dira talde 
honen helburuak. 

Lur Zabalak gogoratu du Bidasoa Atletiko Taldeko talde egokitua 
kirol talde irekia dela eta, hortaz, urteko edozein unetan egin 
daitekeela bertara batzeko izen ematea. Hau da, izena emateko 
garaia ez da soilik urte edo denboraldi hasierara mugatzen. 
“Kirola egin nahi duten guztiek ostegunetan hemen izango 
gaituzte gure taldera batzeko”, adierazi du entrenatzaileak. 

Izen ematea egiteko bidea, berriz, klubarekin harremanetan 
jartzea da, bai telefonoz, emailez zein klubaren webgunearen 
bitartez. Nahiago dutenak klubak Palmera Montero guneko 
8. aretoan duen bulegora ere hurbil daitezke informazioa 
eskatu edo, nahi izanez gero, taldera batzeko. Era berean, 
Zabalak gogoratu duenez, talde egokituko taldeak ostegunero 
entrenatzen du Plaiaundiko pistetan. Horrela beraz, 
arratsaldeko 17:00etatik aurrera eta 18:45ak arte bertan izaten 
dira, taldera batu nahi den edonori ongietorria emateko prest. 

ATLETISMOA EDONOREN ESKU 
BIDASOA ATLETIKO TALDEKO KIROL 

EGOKITUKO TALDEARI ESKER

Bidasoa Atletiko Taldeak, bere kirol eskaintza 
zabalaren barnean, kirol egokituko taldea du. 
Kirolak eta jarduera fisikoak pertsona askoren bizi 
kalitatea hobetu dezakeela jakinik, klubak adimen 
desgaitasuna duten pertsonei horretarako aukera 
eman nahi die. Proiektu pilotu gisa hasi zena, egun 
klubaren eskaintzaren barnean txertatutako beste 
jarduera bat bihurtu da. 

Lur Zabala talde horretako entrenatzaileetako bat da eta 
bertan nola lan egiten duten azaldu du. Taldea duela bost-sei 
urte sortu bazen ere, Lur duela pare bat urte hasi zen bertan 
entrenatzaile lanetan. Lur Zabalak azaldu duenez, “talde 
egokituaren helburu nagusia kirolaren praktika sustatzea da”. 
Izan ere, entrenatzaileak azaldu duenez, eskualdean gutxi dira 
behar bereziak dituzten pertsonetara egokitzen diren taldeak 
eskaintzen dituzten klubak. Horregatik, Bidasoa Atletiko 
Taldeak pertsona guztiei kirolaz gozatzeko aukera emateko 
apustua egitea erabaki zuen talde honen sorrerarekin. 

Kirol egokituko taldea astean behin elkartzen da Plaiaundiko 
atletismo pistan. Lur Zabalak azaldu duenez, taldeko zenbait 
kide beste kirol klubek eskaintzen dituzten kirol egokituko 
taldeetan ere aritzen dira, adibidez, eskubaloian edo 
saskibaloian. “Ekintza honen helburua, kirola egiteaz gainera, 
ondo pasatzea ere bada”, gaineratu du Zabala entrenatzaileak. 

11 dira egun Bidasoa Atletiko Taldeko kirol egokituko taldea 
osatzen duten taldekideak. Iaz 12 ziren, baina batek taldea utzi 
ostean, 11 izatera pasa dira. Taldekideez galdetuta, Lur Zabalak 
azaldu du orokorrean talde nahiko gaztea dela. “Kide gazteenak 
15 urte ditu eta helduenak, berriz, 33 edo 32 urte inguru”, azaldu 
du taldearen entrenatzailea denak. 

Entrenamenduak 
prestatzerakoan taldekide 
bakoitzak dauzkan 
beharretara egokitzen direla 

azaldu du Lur Zabalak. Entrenatzaileak azaldu duenez, “guztiek 
entrenamendu berdina egiten dute, bakoitzak beharrezkoak 
dituen egokitzapenekin, noski”. Beraz, taldera edonor batu 
daitekeela azaldu du BATeko talde egokituko entrenatzaileak, 
beti baitago jarduera egokitzeko aukera.

Edozein klubetako entrenamenduetan bezala, beroketa 

ariketekin hasten dira 
BATeko talde egokituko 
entrenamenduak. 
“Horretarako korrika pistari 
itzuli oso bat ematen diogu”, 
adierazi du Lur Zabalak. Dena 

den, noizbehinka entrenamenduen hasiera ezberdina izan 
dadin, batzuetan Plaiaundiko parkera ere irteten dira korrika, 
beroketa ariketak egiteko. Gorputza luzatzeko ariketak egin 
ostean, pistara itzultzen dira sprint batzuk egiteko. 

Entrenamenduan zehar bestelako ariketak ere egiten dituzte. 
Hau da, eguraldi onarekin harean saltoak egiten dituzte edo 
besteetan hesiak jarri eta hesi lasterketak egiten dituzte. “Ordu 
eta erdiko entrenamendua da eta oso azkar pasatzen zaigu 
denbora”, adierazi du Lur Zabalak. Beraz, kirol egokituko 
taldean atletismoaren modalitate ezberdinak ezagutu eta 
probatzeko aukera dute kideek. “Astean behin egiten diren 
entrenamenduak direnez, saio bakoitza ezberdina izan dadin 
saiatzen gara, nahiz eta, noski, zenbait ariketa errepikatzen 
diren”, aipatu du entrenatzaileak. 

Kirola praktikatzeko talde bat izateaz gainera, Lur Zabalak 
taldekideen arteko laguntasuna azpimarratu du. Hain zuzen 
ere, gehienak klubetik kanpo jada elkar ezagutzen zuten eta, 
gainera, askok elkarrekin lan egiten dute. “Taldekideak eta 
baita lagunak ere badirela nabaritzen da eta guk ere sekulako 
barreak egiten ditugu beraiekin”, aipatu du entrenatzaileak. 
Beraz, kirolarientzat, kirola egin eta aldi berean aisialdian ondo 
pasatzeko aukera aparta eskaintzen du talde honek. 

Taldea familia txiki-handi baten modukoa da eta. Zabala 
entrenatzaileak azaldu duenez, kirolariak oso pozik datoz 
entrenamenduetara. “Gurasoek esaten digute etxean asko 

KOORDINAZIORAKO TREBETASUNAK 
HOBETZEA

INDEPENDENTZIA FUNTZIONALA GARATZEA

NORBERAREN GORPUTZA EZAGUTZEA

JARDUERA FISIKOAZ GOZATZEA 

“Guztiek entrenamendu 
berdina egiten dute, 

bakoitzak beharrezkoak 
dituen egokitzapenekin, 

noski”

“Ekintza honen helburua, 
kirola egiteaz gainera, 
ondo pasatzea ere bada”

↑ Argazkia: Bidasoa Atletiko Taldea.

https://www.atletismobat.com/es/actividades/puesta-forma-para-jovenes
https://irunero.eus/bidasoa-atletiko-taldea-era-askotariko-txapelketetan-lehiatu-da-aurreko-asteburuan-zehar/
https://irunero.eus/apirilaren-23an-ospatuko-da-irungo-miliak-5k-salto-kirol-ekitaldia/
https://irunero.eus/pala-egokituko-topaketa-kirola-gizarte-osora-zabaltzeko/

Haimar Etxeberria, txirrindularia: 

Normalean iraila izaten da kirol gehienek denboraldia hasten duten momentua, baina 
txirrindularitzan urte hasierarekin batera igotzen dira berriro bizikleta gainera. Haimar 

Etxeberria Txirrindulari irundarra da eta iazko denboraldian hainbat zailtasun izan 
zituen arren, hasi berri duen denboraldirako erronka handiak dituela azaldu du. 

Denboraldia hasi berritan, zer sentsazio dituzu?
Guk normalean denboraldia irailean bukatzen dugu eta hilabete 
bateko atsedena hartu ohi dugu. Urtarrila amaieran edo otsaila 
hasiera aldera berriro txirrindularitza klubetan denboraldiari 
hasiera ematen zaio, normalean Frantzia inguruan. Aurten 
otsaila hastearekin batera jarri gara martxan. Denboraldia 
hasi arte ezinezkoa da jakitea fisikoki benetan nola zauden, 
neguan, ordu asko sartu behar baitira bizikleta gainean eguraldi 
txarrarekin.  Pozik nago hasierarekin, Bokale-Tarnosen 9. 
postua lortu nuen eta Zuraide-Cambon garaipenarengatik 
borrokatu nuen azken metroetara arte, baina hirugarren izan 
nintzen. 

Beraz, lehen lasterketak neguko lanaren emaitza ikusteko 
baliagarriak dira, ezta?
Bai, gainera Essor Basque oso proba egokia da horretarako, 
txirrindulari profesionalekin lehiatzen zarelako eta ondo dator 
erritmoa hartzeko. Espainiako lasterketak, berriz, otsaila 
bukaeran hasten dira. Beraz, oso pozik nago lehen emaitzekin 
eta lider postua mantentzen saiatuko naiz.  

Euskal Federazioarekin batera lehiatzeko aukera harro 
egoteko modukoa da, noski.
Normalean Essor Basquen euskal selekzioarekin lehiatzen gara 
eta 6 edo 7 taldekide aukeratzen dituzte horretarako. Beraz, 
pozik nago eman didaten aukerarengatik. Gainera, talde polita 
osatu dugu eta hori ere garrantzitsua da txapelketei begira. 

Atsedenaldiaren ostean, erraza al da erritmoa hartzea?
Deskantsatu ostean, pisu handiagoarekin itzultzen zara. Nik 

normalean bizikleta hilabete 
batez uzten dut eta gero 
pixkanaka entrenamendu 
erritmoa berreskuratzen 
noa. Irailaren amaierarako 

bizikleta gainean nengoen 
berriro, baina lasaitasunez 
hartu nuen. Normalean 
Calpera joaten gara 
entrenatzera, baina aurten 
eguraldi ona egin duenez, hemen geratu naiz. GPSak lasaitasuna 
ematen dizu ia dena kontrolatzen duelako, aurkarien egoera 
izan ezik. Neguko prestaketa oso gogorra da eguraldiarengatik, 
eta beraz, oso lasaigarria da zerbaitetarako balio duela ikustea. 

Txirrindularitzan, banakako kirola izaki, txapelketak al dira 
bakoitzaren maila neurtzeko aukerak?
Hori da. Egungo teknologiak gure kabuz esfortzu probak 
egitea ahalbidetzen digu. Horrela, txapelketetara iritsi aurretik 
badakizu gutxi gorabehera nola zauden. Hala ere, zu egoera 
onean egon arren, baliteke lehiakideak are hobeto egotea. Beraz, 
zalantza beti hor duzu. Zorte ona izan dugu negu hau ondo joan 
delako. 

Denboraldi berrirako Finisher taldera aldatu zara. Erraza izan 
al da egokitzapena?
Aldaketa beharrezkoa nuen, iazko denboraldia apur bat gogorra 
izan baitzen. Erorketa ugari izan nituen eta entrenatzen ari 
nintzela kotxe batek harrapatu ninduen. Lehengo taldean eroso 
nengoen arren, iazko denboraldi erdian argi ikusi nuen aldaketa 
behar nuela. Finisherren nik behar nuen lasaitasuna aurkitu 
dut, konfiantza eman didate eta. Orain dudan prestatzailea eta 
zuzendaria 12 urte nituenetik ezagutzen dut eta horrek ere asko 
laguntzen du. Astean 25 orduz entrenatzen duzu eta burua ondo 
edukitzea oso garrantzitsua da. 

Hortaz, taldean familia giroa sentitzea garrantzitsua dela 
esango zenuke?
Bai, etxean zaudenean errazagoa da edozein zailtasunen 
aurrean familiaren edo lagunen babesa sentitzea. Etxetik kanpo 
zaudenean, porrotekin edo etsipenak dituzunean buruak buelta 
asko ematen ditu. Momentu horietan ingurukoen lasaitasuna eta 
maitasuna oso garrantzitsua da, hurrengo probetarako berriro 
zugan sinets dezazun. 

Iazko denboraldian izandako zailtasunetatik zerbait ikasi 
duzu?
Egia da aurreko denboraldia ez zela batere erraza izan niretzat. 
Momentu onak eta txarrak izan nituen. Adibidez, klabikula 
hautsi osteko lehen hilabeteetan lo egitea asko kostatzen 
zitzaidan, eskumuturrean mina eta gorputzean zauriak 
nituelako. Beraz, logikoa denez, egoera horretan gaizki pasatzen 
duzu. Dena den, gaizki zaudenean gauza asko ikasten dituzu. 
Beraz, fisikoki hobetzeaz gain, uste dut mentalki ere asko 
aurreratu dudala. Denboraldi amaierarako emaitzak onak izatea 
lortu nuen eta orduan gaizki pasatakoak ahazten zaizkizu. 
Horregatik, garrantzitsua da buruan izatea edonoiz momentu 
txarrak itzul daitezkeela eta etorri bezala pasa egingo direla. 
Hori ez da bizikletan bakarrik gertatzen den zerbait, lanean edo 
bizitzako beste edozein esparrutan ere gerta daitekeen zerbait 
da. Hortaz, zailtasunak kudeatzen jakitea funtsezkoa da. 

Ongizate mentala zaintzea posiblea da. Zuk nola egiten duzu?
Nik adibidez egunero nire prestatzailearekin hitz egiten dut nola 
nagoen berari kontatzeko. Familiaren laguntza ere ezinbestekoa 
da. Azken batean, iristen zaizun informazio guztia filtratzen 
ikasi behar duzu. Esaterako, sare sozialen bidez iritsi daitezkeen 
iruzkin txarrak kudeatzen jakin behar duzu. Gainera, zure 
atzetik lantalde oso bat duzunez, presioa are handiagoa da. 
Lasterketetan ni naiz aurpegia ematen duena, baina nire atzetik 
dauden guztien inplikazioa eskertzen eta errespetatzen saiatzen 
naiz uneoro. 

Denboraldi berriari begira, zer helburu dituzu?
Aurtengo helburu nagusia maila profesionalera pasatzea da. 
Aurreko denboraldian lan hori ia eginda nuen, baina azken 
momentuan taldearekin arazo batzuk izan ziren eta ezin izan 
nuen lortu. Horretaz gain, Espainiako Kopa Orokorra irabazten 
saiatu nahi dut. Bidasoko itzulia etxeko buelta da eta beti bertan 
familiako kideen eta lagunen laguntza inon baino gehiago 
ikusten denez, asko gustatuko litzaidake behintzat etapa 
garaipenen bat lortzea eta garaipen jenerala izan badaiteke, ba 
askoz hobeto. 

“GPSak lasaitasuna 
ematen dizu ia dena 

kontrolatzen duelako, 
aurkarien egoera izan 

ezik”

“Aurtengo helburu 
nagusia maila 
profesionalera pasatzea 
da”

↑ Iturria: Haimar Etxeberria.

↑ Iturria: Haimar Etxeberria.

“FISIKOKI HOBETZEAZ GAIN, USTE DUT 
MENTALKI ERE ASKO AURRERATU DUDALA”

https://www.instagram.com/etxebe03/?hl=es
https://www.instagram.com/etxebe03/?hl=es
https://irunero.eus/haimar-etxeberria-txirrindulariak-flandeseko-junior-mailako-mundu-txapelketan-parte-hartu-du/
https://irunero.eus/konekta-zerbitzuak-gazteartean-talks-ekimena-antolatu-du-kirola-eta-gazteez-hitz-egiteko/
https://irunero.eus/txirrindularitza-profesionala-gertu-gertutik/


28 BETI GAZTE 29BETI GAZTEIrunero

BETI GAZTE

2024ko martxoa

Zaila da elikadura nahasmenduen jatorria eta zergatia aurkitzea. Nahasmendu psikologiko 
hauen inguruko mitoak eta tabuak desagerrarazi nahian, Sandra Piñeirok hitzaldia 

eman zuen Palmera Montero Guneko 4. aretoan otsailaren 15ean. Gaiarekin loturiko bere 
esperientzia pertsonala eta bizipenak azalduz, arraunean errendimendu handiko kirolari 

izandakoak berak bizitako egoera berean egon daitezkeenak lagundu nahi ditu. 

Elikadura Jokabidearen Nahasmenduak, EJN, geroz eta 
ezagunagoak dira Sandra Piñeiroren iritziz, “baina oraindik 
lan asko dago egiteko”. Horregatik, hitzaldiaren hasieran 
nahasmendu mota hauekin loturiko mitoak azaldu eta 
desmuntatu nahi izan ditu. Adibidez, EJNak emakumeez gain, 
gizonek ere pairatzen dituztela azaldu du, nahiz eta kasu 
gehienak eta entzutetsuenak emakumeenak izan. Datu horrek 
edertasun kanonekin harreman zuzena duela azaldu du Sandra 
Piñeirok.

Bestetik, elikadurarekin loturiko jokabide nahasmenduak 
apeta edo aukeratzen ez den zerbait direla azpimarratu du. 
Izan ere, ohitura txarren errepikapenaren emaitza dira, 
pertsonak inguruan duen testuinguruarengatik areagotuak 
izan daitezkeenak. Sandra Piñeirok nahasmenduaren agerpena 
lagundu dezaketen faktoreak aipatu ditu, horien artean, 
kirolaria izatea eta, batez ere, kirolaren praktika kirolarien 
pisuarengatik baldintzatua dagoenean. 

Sandra Piñeirok onartu du bere kasuan arraunak eta 
kirolak eragin handia izan zutela elikadura jokabidearen 
nahasmenduaren sorreran. Errendimendu handiko kirolari 
izandakoak gogoratu du 10 urte zituela igo zutela lehen aldiz 
klubeko baskulara. Arazoaren jatorri zehatza identifikatzea, 
ordea, ia ezinezkoa da, nahiz eta atzera begiratuz jokabide 
desegokiak agerikoak izan. Kirolarien kasuan gainera, 
perfekzionismoak edo hoberena izateko nahiak jokabide horien 

errepikapena laguntzen 
du, inoiz iristen ez den 
bikaintasunaren bila. Sandra 
Piñeirok azaldu duenez, 

“konturatu gabe suntsipenen errobera batean sartzen zara zu 
bakarrik”. 

“Garaipenaz disfrutatzeko, lehenago sufritu beharra dago” 
bezalako “adorezko” esaldien alde ilunaz mintzatu da Piñeirok. 
Arrakasta lortu nahian, sakrifizio txikiak egiten hasten 
baitzara. Are gehiago, gaizki egindakoa orekatu nahian zure 

burua zigortzea da hurrengo pausua. “Autoinposatutako zigor 
horietan gogobetetasuna sentitzen nuen”, adierazi du Sandrak, 
egin beharrekoa egiten ari zela uste zueneko sentsazioa 
azaltzeko. Izan ere, nahi gabe bere buruak pisuaren eta 
errendimenduaren arteko erlazioa sortu zuen, gerora erabateko 
gainbehera ekarriko ziona. 

Oinazea eta satisfazioa handituz joan ziren, dena lehertu arte. 
Sandra Priñeirok azaldu du gorputzak gelditzea eskatu ziola 
gehiago ematea ezinezkoa izan zenean. “Entrenamenduetan 
indarrik gabe sentitzen nintzen, ontzitik jaisterakoan lurrera 
zerraldo erortzera iritsi nintzelarik indar faltarengatik”. Hortaz, 
Piñeiro konturatu zen arazo bat zuela bizitzeko gogorik gabe 
sentitu zenean, egun guztiak berdinak baitziren, sufrimenduz 
beterikoak.

Laguntza behar zuela konturatu zenean Anorexia eta Bulimiaren 
Aurkako Acabe Gipuzkoa Elkartearen eskuetara iritsi zen eta 
bertan ezagutu zuen Yolanda, bere psikologoa. Dena den, 
hasieran batez ere prozesua zaila izan zela onartu du Piñeirok: 
“etengabe zure buruak esaten dizunari kontra egin behar 
diozulako”. Izan ere, hizlariaren ustetan laguntza jaso ahal 
izateko gaixoak horretarako prestutasuna izatea funtsezkoa da, 
bestela ia ezinezkoa izango delako. Sandra Piñeirok adierazi du, 
horrela ulertu zuela arazoa ez zela bera egiten ari zena: “arazoa 
ni neu nintzen”. Baina elkartearen eta profesionalen laguntzari 
esker oreka berreskuratu, eta bakean jan ahal izatea lortu du 
berriro. 

Elikadura jokabidearen nahasmenduak dauzkaten pertsonez 
gain, pertsona horien inguruko senideek eta lagunek ere 
asko sufritzen dute. Sandra Piñeirok azaldu duenez, “zaila da 
eman beharreko laguntzarekin asmatzea, nahiz eta intentzio 
onenarekin eginiko ekintzak izan”. Bere esperientzian 
oinarrituz, laguntzarik onena beretzat ulertua eta epaitu gabea 
sentitzea da. “Nire kasuan, ingurukoengatik lagundua sentitzea 
funtsezkoa izan da”, azpimarratu du Piñeirok. 

Aldaketaren beharra
Mota honetako nahasmenduak tratatzeko baliabide falta handia 
dagoela salatu du Sandra Piñeirok. Salaketen artean aipatu 

du elikadura jokabidearen 
nahasmenduetan 
espezializatutako unitate 
publikoa falta dela Gipuzkoan; 
pazienteak psikiatrikora 
bidaliak dira. Kirol kluben barnean ere, kirolariak maila 
profesionalean lehiatzea nahi bada, kirolariek maila bereko 
profesionalak eskura izan beharko lituzketela azpimarratu du, 
hala nola, psikologoak edo nutrizionistak, prestatzaile fisiko 
baten gaitasun eta funtzioetatik ihes egiten duten gauzak 
baitira.

Erakundeetatik harago, gizarte mailan ere, aldatu beharreko 
gauza asko ikusten ditu Sandrak. Txikitatik elikadurarekin 
harreman osasuntsua sortzearen garrantzia azaldu du. Izan ere, 
elikadura osasungarrian heztea garrantzitsua ikusten du, baina 
elikagaiak debekatu gabe. Izan ere, Sandraren ustetan gizartean 
normaldutako esaera eta ekintza asko daude, elikadurarekin 
loturik daudenak: zentzurik gabe glutenik, azukrerik edo gantzik 
gabe jateko joera, etengabe dietan egoteko beharra, elikagai 
onak eta txarrak bereizteko ohitura, eta janaldi oparoen ostean 
edo aurretik ariketa fisikoa egitea beharrezkotzat sentitzea. Era 
berean, besteen gorputzak epaitzeari uztea funtsezkotzat jo du. 
Piñeirok azaldu du keinu txikiak direla, baina norberak horiek 
aldatzeko eta zaintzeko konpromisoa hartuko balu, oro har, 
gizarteak elikadurarekin harreman osasuntsuagoa izango luke. 

Sandra Piñeirok onartu du oraindik buruan entzuten duela 
elikadura baldintzatzen dion ahotsa, baina berarekin dantzan 
egiten ikasi duela, elkar ahalik eta gutxien zapaltzeko. 
Autoezagutza prozesu horretan, idaztea ere laguntza handikoa 
izan zaiola onartu du Piñeirok, barruan zuena islatzeko 
aukera topatu du hitzen artean. “Remando en la oscuridad” 
izeneko liburuan bildu ditu bere bizipenak, egoera berean egon 
daitezkeenei laguntzeko asmoz. Izan ere, asko eta asko dira 
sufrimendu bera isilpean gordetzen dutenak, beraz, Sandra 
Piñeirori elikadura jokabideekin loturiko nahasmenduak gai 
tabua izateari uztea gustatuko litzaioke, horrela errazagoa 
izango bailitzateke horiek identifikatzea eta pertsonari 
laguntzea eta, zergatik ez, nahasmenduak saihestea.

“Konturatu gabe 
suntsipenen errobera 

batean sartzen zara zu 
bakarrik”

“Nire kasuan, 
ingurukoengatik 
lagundua sentitzea 
funtsezkoa izan da”

KIROLAREN ETA ELIKADURA 
NAHASMENDUEN ARTEKO HARREMAN 

ESTU ETA ARRISKUTSUAREN TESTIGANTZA 
ZUZENA

https://www.instagram.com/sanndrapf/?hl=es 
https://irunero.eus/eliteko-igerilariaren-betebeharrak-eta-haien-ondorioak/
https://irunero.eus/elika-elikadurak-osasunean-eta-ongizatean-eragina-duelako/
https://irunero.eus/kabigorrin-emakumeak-janaria-eta-kontrola-tailerra-egingo-dute-apirilaren-20ean/

Emantzipa programa otsailaren 20an hasi zen martxan. 
25-29 urteko (biak barne) gazteen emantzipaziorako 
laguntza zuzena da. Hilean 300 euro ordaintzen dira, 
gehienez 24 hilabetez. 

Laguntza online eskatu ahal izango da BakQ bidez edo 
aurrez aurre Zuzenean zerbitzuaren bulegoetan.

Diru-laguntza honi buruzko zalantzaren bat baduzu, 
hurbil zaitez Igazte bulegora eta zure zalantzei 
erantzunak emango dizkiogu.

15 eta 18 urte bitarte badituzu, hemen duzu 
Martindozenea Gaztelekuan egingo den ekintza berezia! 
Martxoaren 1ean eta 15ean “Koadrilen saltsa” izeneko 
honetan, gazteek harremantzeko dituzten moduen 
inguruko hausnarketa egingo dugu, koadrilak ardatz 
izanik. Modu egokian harremantzen zara? Nolakoa da 
lagun talde batean harremantzeko modu osasuntsua? 
Guzti honek atentzioa ematen badizu, zatoz guregana eta 
iritzi guztiak eztabaidatuko ditugu!

Informazio guztia Gazteartean webgunean topatuko 
duzu, Gaztelekuen atalaren barneko 15-18 urte 
artekoentzako espazioan. 

Artia eta Martindozenea gaztelekuek txango bat antolatu 
dute Txingudi Ekoetxera martxoaren 9rako. Bertan 
Escape Box-a (Escape Room-a) egingo dute. Lau ordutegi 
egongo dira aukeratzeko: bi goizez, Martindozeneak 
kudeatuko dituenak, eta bi arratsaldez, Artiak 
kudeatuko dituenak. Elkarguneak gaztelekuak izango 
dira (Martindozenean 10:00etan eta Artian 15:00tan). 
Ondorioz, arratsaldean Artia gaztelekua itxita egongo da; 
Martindozenea, ordea, irekita. Talde batek eskape box-a 
burutzen duen bitartean, besteak ekintza bat egingo du, 
eta gero alderantziz.

Izen-emate orria bete beharko da eta ekintzaren prezioa 
4 eurokoa da. Izen-emateak eta informazio gehiago 
whatsappez, emailez, webgunean edo gaztelekuan bertan.

EMANTZIPA PROGRAMA

TXANGOA TXINGUDI 
EKOETXERA

KOADRILEN SALTSA

“El Reino del León” musikalak jatorrizko istorioaren 
funtsa eskaintzen digu, baina gidoiaren egokitzapen berri 
batekin, non istorioaren hasieratik amaierara haurrak 
diren benetako protagonistak. Ordu eta laurdenean 
tentsio, drama eta, batez ere, barre askoko uneak biziko 
dituzte.

Eguna: Martxoaren 2an, larunbatean.  
Non: Amaia Kultur Zentroan.  
Ordua: 17:30ean.  
Prezioa: 5 euro.  
Sarrerak: Internet bidez, Irungo turismo bulegoan edo 
antzokiko leihatilan emanaldiaren egunean bertan. 

Imanol Epeldek “Euskarak bakarrik ezin badu, norekin 
bai?” izenburupean hitzaldia eskainiko du, euskararen 
transmisioaren gakoen inguruan, berea duen diskurtso 
bizi eta freskoarekin. Hitzaldia Irungo hezkuntza 
komunitateari zuzendua izan arren, gaian interesa duen 
hiritar orok izango du Amaia KZko Hitzaldi aretora 
bertaratzeko aukera.

Eguna: Martxoaren 6an, asteazkena.  
Non: Amaia KZko hitzaldi aretoan.  
Ordua: 19:00etan.  
Sarrera: Doako sarrera, besaulki guztiak bete arte.
Hizkuntza: Euskaraz. 

“Arnasa betean. Emakume zinemagileak”. Hiru 
urpekarik itsaspeko bidaia batean gidatuko dituzte 
ikusleak, emakumeek zuzendutako filmean zehar. 
Tratatutako gaiak, pertsonaiak, begirada, ametsak, 
aurrera ateratzeko ahaleginak eta, batez ere, zinemari 
eta gizarteari egiten dioten ekarpena erakutsiko dituzte. 
Ondoren, mahai-ingurua izango da bi zuzendariekin.

Eguna: Martxoaren 17an, larunbatean.  
Non: Amaia Kultur Zentroan. 
Ordua: 19:00etan.  
Sarrera: Doan, gonbidapenarekin. 
Hizkuntza: Elebietan. 

Korrika Euskal Herri osoan zehar egiten den euskararen 
aldeko ekimen erraldoia da. Euskararen aldeko 
kontzientzia suspertzea eta euskaltegien eguneroko lana 
indartzeko dirua biltzea ditu helburu.

Eguna: Martxoaren 14an, ostegunean.  
Nondik: San Juan plazatik.  
Irteera ordua: 16:00etan.  
Informazio gehiagorako: https://www.korrika.eus/eu/

“EL REINO DEL LEÓN” 
MUSIKALA

IMANOL EPELDEREN 
HITZALDIA

DOKUIRUN

23. KORRIKA, HARRO HERRI!

